
GAEILGE

An Dara Páipéar

3 uair an chloig

An tOllamh Seán Ó Coileáin

An Dr Máirín Nic Eoin

An Dr Deirdre Nic Mhathúna

An tUasal Ríona Nic Congáil

Tá gach ceist le freagairt.

1. Aiste a scríobh (gan dul thar dhá leathanach) ar cheann de na hábhair seo thíos. 

i. Éire agus an Eoraip

ii. Mo thréimhse i gColáiste Phádraig. 

iii. Mo lorg carbóin

iv. Tábhacht an pháiste sa tsochaí.
v. Tír eile ar mhaith liom cónaí inti.
vi. Peataí
2. Cuir Gaeilge ar na habairtí seo a leanas:

i. I have never met him but I’ve been told he is a kind, generous man.

ii. I hope to go on holidays to France this year.

iii. The children enjoyed the Irish play in the theatre.

iv. They travelled to the island in an old wooden boat.

v. Some of the people did not understand the instructions. 

vi. My aunt could not come south from Belfast in October. 

vii. It is a disadvantaged area with many young families.

viii. The resources for Physical Education are in the large cupboard next to the hall.
ix. She sang a long, beautiful, sad song.
x. The principal’s office is in front of the main entrance.  

3. Freagair A-E thíos:

A.
Scríobh na frásaí seo a leanas gan na lúibíní agus déan aon athrú is gá. 

Mar shampla: an (páirc) (mór) --- an pháirc mhór.

i. an (scoil) (meascaithe) 

ii. an (iasc) (mór)

iii. an (tuismitheoir) (cáiliúil)

iv. an (filíocht) (maith)

v. na (peann) (dubh)

B.
Athscríobh na habairtí seo a leanas gan na lúibíní agus déan aon athrú is gá.

i. Tá gnó (an cuntasóir) lonnaithe os cionn (an siopa).

ii. Táim ar mhuin (an mhuc) ó fuair mé mo cheadúnas (tiomáint). 

iii. Tá athair (an páiste) tinn ó thús (an tseachtain).

iv. Tá saol (an mac léinn) ag brath ar an costas (maireachtáil). 

v. Beidh an acmhainn (teagasc) sin úsáideach don cheacht (tíreolaíocht).

C.
Athscríobh na habairtí seo a leanas gan na lúibíní agus déan aon athrú is gá.
i. Bhí said ag ceistiú (na tuismitheoirí) agus ag moladh (na páistí).
ii. An raibh liosta (na hainmneacha) ar chlár (na fógraí)? 
iii. Chuir fad (na hóráidí) isteach go mór ar líon (na daoine) a bhí i láthair.
iv. Tá formhór (na príomhoidí) an-sásta le hábhar (na ranganna).
v. Tá foireann (na leabharlanna) ag ullmhú (na taispeántais). 

D.
Athscríobh na habairtí seo a leanas gan lúibíní agus déan aon athrú is gá.

i. Buailfidh mé leat ag (an banc) ar mo shlí abhaile ó (an fiaclóir).

ii. Tá spéis agam i (an Ghaeilge) ó bhí mé ar (an bhunscoil).

iii. Bhí mé ar (saoire) le (an cara) sin. 
iv. Bhuail Tomás le (Úna) agus le (Séamas) ar maidin.
v. Fuair mé bronntanas do (Seán) agus do (Aoife).

E.
Léigh an sliocht thíos agus freagair na ceisteanna a leanann é:

Is é an chéad rud atá le tabhairt faoi deara maidir leis na dánta sa bhailiúchán seo ná gur dánta iad a bhfuil réimse ábhair á phlé iontu atá i bhfad níos leithne ná an réimse ábhair ar an téama a pléadh roimhe seo i litríocht na Gaeilge. Tá sé amhail is gur scaoileadh cnaipe agus gur saoradh tuile mhothálach a bhí ag bruchtaíl aníos le fada an lá ach gur aimsíodh guth agus comhthéacs oiriúnach dó sa deireadh. Cúis amháin is féidir a lua leis seo ná go bhfuil níos mó ban ag scríobh sa Ghaeilge anois ná mar a bhíodh agus gur fusa dá bharr sin teacht ar shaothair a dhéanann iniúchadh ar ghnéithe den saol príobháideach nach bhfuair bheith istigh sa litríocht an oiread sin roimhe seo. Tá guth na máthar le cloisteáil anois ar bhealach nach raibh fíor roimhe seo i litríocht na Gaeilge, mar shampla, agus, mar a d’áitigh Máire Ní Annracháin ina halt ceannródaíoch ar fhilíocht na mban sa Ghaeilge, tá ‘deireadh á chur leis an mbréag, leis an rún agus leis an leath-thost’ mar go bhfuil mná anois ‘sásta dul i muinín an sean agus an nua araon chun fírinne a saol a chanadh gan náire’. Níl míniú iomlán an scéil ansin, ar ndóigh, agus is gá aitheantas ar leith a thabhairt don tsaoirse cainte atá gnóthaithe ag fir chomh maith céanna chun labhairt amach ar bhealach níos misniúla agus níos poiblí faoi chuid de na caidrimh is bunúsaí agus na mothúcháin is doimhne ina saol siúd freisin.’ 

[M. Nic Eoin (2001), Gaolta Gairide, Baile Átha Cliath: Cois Life, 13]

Roghnaigh as an sliocht sin thuas:

i. Dhá shampla d’ainmfhocal sa tuiseal tabharthach. 

ii. Dhá shampla d’aidiacht san uimhir uatha. 

iii. Ainmfhocal firinsceach amháin sa tuiseal ginideach uatha agus ainmfhocal baininscneach amháin sa tuiseal ginideach uatha.

iv. Ainmfhocal amháin a bhfuil tréaniolra aige agus ainmfhocal amháin a bhfuil lagiolra aige.

v. Sampla amháin de bhreischéim na haidiachta agus sampla amháin de shárchéim na haidiachta.

4. 
Freagair ceist amháin (a) nó (b)

a) Ón eolas atá agat ar an litríocht do pháistí, cad iad buanna agus laigí na litríochta do pháistí sa Ghaeilge? Déan tagairt do thrí leabhar a léigh tú i rith do chúrsa staidéir i do fhreagra.

nó

b) Is mór an difríocht idir leabhair Ghaeilge do pháistí sna bunranganna agus sna hardranganna bunscoile. Déan comparáid idir leabhar amháin atá oiriúnach do pháistí sna bunranganna agus leabhar eile atá oiriúnach do pháistí sna hardranganna. Ní mór comparáid a dhéanamh idir téamaí, léaráidí agus caighdeán na teanga sna leabhair i do fhreagra.
